9. TERMINOLOGJIJA E DISA RESHTIMEVE

      Vendosja e nxënësve në bazë të urdhërit të dhënë, për të kryer një veprim të përbashkët, quhet reshtim.

       Në orën e edukatës fizike, rreshtimet kanë një rëndësi shum të madhe. Ato edukojnë disciplinën, vëmendjen dhe shumë cilësi e shprehi aplikative që nevojiten për jetë. Nuk mund të udhëheqet ora mësimore në qoftë se nxënësit nuk dinë të reshtohen. Dinamizmi i orës   të edukatës fizike kërkon transferime të shpejta prej një formacion në tjetër, për kohë sa më të shkurtër. Në fillim ato mësohen në forma të thjeshta (me metodën e imitimit dhe demonstrimit), dhe më vonë prej klasës së tretë, rreshtimet mësohen nëpërmjet komandave përkatëse. Reshtimi ështe i mbyllur atëhere kur midis nxënësve në largësi dhe thellësi, ka më pak se një shuplakë. Reshtimi i hapur ështe kur nxënësit kanë midis tyre, një, dy dhe më shum fish largësi dhe thellësi. 

    Reshtimi mund të jetë në radhë (kur nxënësit vendosen përbri njëri tjetrit në një vijë, në vargë (njëri prapa tjetrit), në reth, në hark e tj. Ana në të cilën nxënësit janë të vendosur me fytyrë përpara, quhet balli i rreshtit. Shpina e reshtit, është ana e kundërt e ballit. Thellësija është hapsira që ndodhet prapa njëri tjetrit. Largësija është hapsira që ndodhet përbri njëri tjetrit. Gjatësija është distanca ndërmjet ballit dhe shpinës të rreshtimit. Gjërësija e rreshtimit është distanca midis krahut të djathtë dhe krahut të majtë të rreshtimit. 

